
Inatsisartunut ilaasortaq 

Knud Kristiansen aamma Siverth K. Heilmann 

Atassut  

  

  

§ 36, imm. 1 tunngavigalugu innarluutillit ilinniagaqartut pillugit apeqqummut nr. 

2010-208-mut akissut 

 

Apeqqummut ima oqaasertaqartumut qujanaq: 

 

Nunatsinni innarluutillit inuussutissarsiornermi ilinniarfinni pioreersuni maanna-

mut qassit ilinniagaqarsimappat? Sutigullu ilinniarfiit innarluutillit amerlanerit i-

linniarsinnaanissaat anguniarlugu pitsanngorsaasimappat? 

 

Aallaqqaasiullugu Naalakkersuisut malugeqqussavaat, inatsisit tamarmik innarluutilinnut 

innarluutiliunngitsunullu assigiimmik atuummata, innarluutillillu pillugit inatsisiliornermi 

pingaarnertut siunertaammat innarluutillip sapinngisamik annertunerpaamik nalingin-

naasumnik inuuneqalernissaa. 

 

Taamaalilluni innarluutillit assersuutigalugu ilinniakkamik aallartitsinissaminnut ikiorser-

neqartut, ilinniartut allat assigalugit kisitsisinut ilaasarput, immikkullu kisitsisaatigine-

qanngillat innarluutillit sorliit kikkullu ilinniakkamik naammassisaqarnersut.  

 

Ilinniarfiit assigiinngitsut assersuutigalugu tikinneqarsinnaanissartik pitsaanngorsarniar-

lugu suliniutaat imaapput, ilinniarfiit ilinniakkanik ilinniartut timikkut tarnikkullu peqqis-

suunissaannik immikkut piumasaqaatitaqanngitsunik neqerooruteqartartut, ilinniarfiit 

isaariaalersorlugit (”majorallaffilersorlugit”) innarluutilinnullu anartarfilersorlugit aaqqis-

suunnikuuaat, taamatullu ilinniartunut inissiat ilaat innarluutilinnik najugaqarfigineqarsin-

naanngorlugit aaqqissuunnikuupput, kisianni suliat pisumiit pisumut ataasiakkaarlugit 

nalilersorneqartarput.  

 

Taamaakkaluartoq Naalakkersuisut nalunngilaat, innarluutillit ilinniartinneqartarnerat 

pillugu ajornartorsiutit, suli pitsaanerusumik aaqqiiviginiarneqarsinnaasut, taamaammal-

lu meeqqanut inuusuttunullu periusissatut siunnersuusiornermut atatillugu suleqatigiit 

innarluutilinnut tunngasunik suliaqartut inassuteqaataat qilanaaralugit. 

 

Inussiarnersumik inuulluaqqusillunga 

 

 

Mimi Karlsen 

29. oktober 2010 

